
Yeni tarixi mərhələdə multiregionalizm və milli ideya
,,, 0Ԥ4A/Ԥ

MultireJional kontekst
Dünyanın tanınmış diplomatları və 

politoloqlarının <axın Şərqin, Qafqazın 
və Mərkəzi Asiyanın coğrafi mövqelərinə 
görə geosiyasi əhəmiyyəti ilə bağlı qiy-
mətlədirmələri olduqca maraqlıdır. <axın 
Şərq həmişə dünya siyasətinin ən aktual 
mövzularından biri olmuşdur. Hətta, bu 
coğrafiyada geosiyasi üstünlüyə malik 
olan dövlət və ya dövlətlər qrupunun bü-
tövlükdə dünyaya hökm edə biləcəyi fikri 
mövcuddur.  

Müasir politoloji araşdırmalarda 
<axın Şərqin dünya siyasi proseslərinə 
ciddi təsirindən bəhs edilir. Bu aspektdə 
də ayrıca, Cənubi Qafqaz və Mərkəzi 
Asiyaya olan təsirlər analiz olunur. Onu 
vurğulayaq ki, H.Makkinder <axın Şərqi 
“marjinal region” adlandırmışdı, lakin ta-
rixi proseslər göstərir ki, hazırda bu re-
gionda baş verən geosiyasi, siyasi və 
hərbi proseslər Qafqaz və Mərkəzi Asiya 
istiqamətində çox təsirlidir. 

Cənubi Qafqaza gəldikdə isə həm 
H.Makkinder, həm də ondan sonra 
gələn Qərb politoloqları və diplomatla-
rı bu məkanı xüsusi qiymətləndirmişlər. 
Onlar Cənubi Qafqazı “dünyanın geosi-
yasi mərkəzləri”ndən biri adlandırmış-
lar. Z.Bzejinski isə ayrıca Azərbaycanı 
“Şərqlə Qərb arasında əsas geosiyasi 
körpü” kimi tərif etmişdir. H.Kissincerin 
də mövqeyi buna bənzərdir. İndi Qərbdə 
hazırlanan elə bir geosiyasi konsepsiya 
yoxdur ki, Cənubi Qafqazı yüksək qiymət-
ləndirməsin. gzü də onların hər birində 
Cənubi Qafqaz  multiregional kontekst- 
də təqdim edilir. 

Mərkəzi Asiyaya gəldikdə isə, indi bu 
regionda böyük güclərin mübarizəsi yeni 
kəskinlik və gərginlik səviyyəsinə yüksəl-
məkdədir. ABŞ–Rusiya–din geosiyasi 
rəqabət üçbucağında proseslər kifayət 
qədər intensiv gedir. Maraqlıdır ki, bu 
mübarizədə də Mərkəzi Asiyanın multire-
gional kontekstdə təqdimatı üstünlük təş-
kil edir. Həmin region, bir qayda olaraq, 
Asiya, Qafqaz və <axın Şərq qarşılıqlı 
əlaqəsində nəzərdə tutulur. Eyni zaman-
da. Qərb geosiyasi məkanı ilə münasi-
bətlər aspektində də Mərkəzi Asiyanın 
aktuallığı artmışdır.  

Belə çıxır ki, həm tarixən, həm də 
müasir mərhələdə türk dövlətlərinin 
yerləşdiyi coğrafiya, həmin məkanda 
aparılan geosiyasət və digər aspektlər 
nəzəri təlimlərdə multiregional konteks-
tə malikdir. Bizim baxdığımız politoloji 
məsələ kontekstində bu o deməkdir ki, 
indiki mərhələdə Cənubi Qafqazın geo-
siyasətinə multiregional aspektdən kənar 
baxmaq bütövlükdə XXI əsrin çağırışla-
rına uyğun deyildir. Buna görə də TDT 
özlüyündə türk dövlətlərini əhatə etsə də, 
geosiyasət, əməkdaşlıq və təhlükəsizlik 
baxımından multiregional mahiyyətlidir. 
Bu cür “təbii multiregionallıq” avtomatik 
olaraq TDT-yə həmin prizmada yanaş-
mağı tələb edir. 

T'T-nin multireJional 
özəllikləri

Türk Dövlətləri Təşkilatı haqqında indi 
çox sayda araşdırmalar aparılır. Onların 
hər birinin əhəmiyyəti vardır. Bununla 
yanaşı, TDT-nin multiregional mahiyyəti 
politoloji aspektdə aydınlaşdırılmalıdır. 
Həm də milli ideya konteksti onun əsas 
faktorlarından biri olmalıdır. Səbəbləri ak-
tual və maraqlıdır. 

Azərbaycan üçün TDT-nin multiregi-
onallığının mərkəzində Ulu öndərin kon-
septual müəyyən edərək reallaşdırdığı 
Naxçıvan sinerjisi–Azərbaycan sinerjisi 
və ümumtürk sinerjisi transformasiya-
ları dayanır. gncədən Azərbaycan döv-
lətçiliyi müstəqillik aspektində konkret 
Azərbaycan–Cənubi Qafqaz–Türk dün-
yası bağlantısı nəzərə alınaraq diqqətdə 
saxanılmışdır. Bu o deməkdir ki, Azər-
baycan Respublikasının müstəqil dövlət 
kimi inkişafı yalnız milli və ya regional 
miqyasda deyil, həm də multiregional 
miqyasda məzmunlaşdırılmışdır. Bu mə-
nada, multiregionallıq faktoru milli ideya-
da təbii olaraq yer almaqdadır. 

Ayrıca, dövlət quruculuğu sinerjisi-
nin transformasiyaları ilə regionlararası 
əlaqələrin inkişafı arasında başqa as-
pektdə də bağlantıların qurulması lazım 
gəlir. Həmin bağlantılar Azərbaycanın 
hər bir türk dövləti ilə ayrıca və bütövlük-
də, TDT daxilində əməkdaşlıq modelinin 
uyğunlaşdırılmasını təmin etməlidir. dün-
ki XXI əsrin təcrübəsi göstərir ki, başqa 
halda əməkdaşlıq qalıcı olmur – hər bir 
iştirakçının maraqları həm maksimum 
təmin ediməlidir, həm də onlar arasında 
qarşılıqlı anlam olmalıdır. 

Bu iki səviyyənin real təmin olunması 
milli ideyanın məzmunu ilə sıx bağlıdır. 
Məsələn, hər hansı TDT üzvünün milli 
ideyası digər türk dövlətlərinin milli ideya-
larının strateji hədəfləri ilə ziddiyyət təşkil 

etməməlidir. Əks halda, proses hansısa 
məqamda qırılacaqdır. 

Konkret həyatda milli ideyalar ara-
sında ziddiyyətsiz mühit yaratmaq başqa 
aktual məsələdir. Deməli, Azərbaycan 
üçün yeni tarixi mərhələdə milli ideyanın 
multiregional konteksti ciddi strateji məna 
kəsb edir. Burada aktual hesab etdiyimiz 
bir neçə məqamı vurğulamaq olar. 

Hər şeydən öncə, regional təşkilat-
lanma ilə multiregional miqyasda fəaliy-
yət arasında daxili əlaqələrin əhəmiyyəti 
artır. <əni Azərbaycan Cənubi Qafqazın 
lideri olaraq TDT-də həm də yerləşdiyi 
regionun maraqlarına uyğun iştirak et-
məlidir. Buna görə də, məsələn, Qafqaz 
evi formatının işlək olması lazımdır. Və 
yaxud “3�3” formatı real təhlükəsizlik 
platforması kimi fəaliyyət göstərməlidir. 
Bu növ regional təşkilatlanma iki cəhət-
dən Azərbaycana TDT-də daha fəal ol-
mağa imkan yaradır. 

Birincisi, Azərbaycan hər bir türk 
dövləti üçün də əhəmiyyəti olan Cənu-
bi Qafqazın sabit, etibarlı və təhlükəsiz 
məkan olmasını təmin edir. Bu təminat 
Mərkəzi Asiya ilə Avropa arasında etibar-
lı geosiyasi körpü rolunu oynamağa ciddi 
töhfə verər. 

İkincisi, Azərbaycan Cənubi Qafqazın 
lideri kimi, region dövlətlərini əməkdaşlıq 
və təhlükəsizlik kontekstlərində həm də 
istiqamətləndirmiş olur. Onlar əmin olur-
lar ki, türk dövlətləri ilə əməkdaşlıq milli 
təhlükəsizlikləri və perspektivli qalıcı in-
kişafları üçün çox vacibdir. Bu faktorun 
strateji aspektdə çox sayda dövlətin  
TDT-yə münasibətinin yeniləşməsinə 
güclü təkan verəcəkdir. Həm də geosi-
yasi rəqabətin getdikcə gücləndiyi bir 
mərhələdə TDT-nin şansını daha da ar-
tıracaqdır.        

Belə çıxır ki, Azərbaycan Preziden-
tinin postmüharibə dövründə TDT-nin 
gücləndirilməsi ilə bağlı vurğuladığı fikrin 
ciddi nəzəri və praktiki əsasları vardır. 
Söhbət faktiki olaraq müstəqil Azərbay-

can dövlətçiliyinin yeni tarixi mərhələdə 
elə transformasiyasından gedir ki, həm 
regional, həm də multiregional miqyas-
larda Azərbaycan Respublikası dövləti 
həlledici güclərdən birinə çevrilsin. Əlbət-
tə, bu, kifayət qədər mürəkkəb və çətin 
vəzifədir, lakin qarşıya qoyulan istənilən 
vəzifənin uğurla öhdəsindən gələ bilmək 
qüdrətini Azərbacyan Prezidenti dəfələr-
lə sübut etmişdir. Milli ideya kontekstin-
də Azərbaycan multiregionalizminin də 
uğurlu olacağına şübhə yoxdur. Bu pro-
sesin ilkin əlamətləri artıq özünü göstərir. 

Azərbaycan multiregionalizminin si-
yasi-diplomatik təzahürləri bir neçə fakt-
da ifadəsini tapmışdır. Onlardan birincisi 
Ermənistanla sülh müqaviləsinin imza-
lanma prosesinin yeni əlamətləri ilə bağ-
lıdır. Azərbaycan Prezidenti bu məsələni 
Zəngəzur dəhlizi ilə daha sıx əlaqələndir-
məyə nail olmuşdur. Bu zaman Zəngəzur 
dəhlizi Orta dəhlizin mühüm bir punktu 
statusunda təqdim edilir. Azərbaycan 
tərəfindən məsələnin qoyuluşu belədir: 
“Zəngəzur dəhlizi ya açılacaq, ya da müt-
ləq açılacaq”! 

Maraqlıdır ki, artıq Qərb və Rusiya da 
bu gedişatla razılaşırlar. Rusiya xüsusilə 
Ermənistan rəsmilərinin Zəngəzur dəhli-
zinə nəzarəti avropalıların edə biləcəyinə 
eyham vurmasından sonra mövqeyini 
daha da qətiləşdirmişdir.          

ABŞ-yə gəldikdə isə C.Baydenin 
Azərbaycan Prezidentinə ünvanladığı 
məktubdan görünür ki, Vaşinqton rəs-
mi Bakının təşəbbüsünə dəstək verir. 
Brüsseli də qane etməyən hər han-
sı məqam yoxdur. Zəngəzur dəhlizinə 
nəzarət məsələsində Aİ-nin Rusiya ilə 
ziddiyətini isə onlar özləri həll etməlidir-
lər. Bu məsələdə Azərbaycan həmişə 
beynəlxalq hüququn və qarşılıqlı faydalı 
əməkdaşlığın tərəfdarıdır. 

Digər fakt Prezident İlham Əliyevin 
Misir və sonra Türkiyə səfərlərinin məz-
mununda ifadə edilmişdir. Azərbaycan 
Prezidenti multiregional miqyasda Cə-

nubi Qafqazdan tutmuş Fələstinə qədər 
geniş məkanda olan məsələlərin həllinin 
aktiv iştirakçısıdır. Türkiyə Prezidentinin 
azərbaycanlı həmkarını Ankara Hava 
Limanında qarşılaması və orada mü-
zakirələr aparması İlham Əliyevin xarici 
siyasətdə multiregionalizmi uğurla real-
laşdırmasının təsdiqlərindən biridir. Hə-
min bağlılıqda Rusiya rəhbərliyinin Azər-
baycan və Türkiyə ilə əlaqəli yeni müsbət 
fikirlər söyləməsini unutmaq olmaz!

Bunlar onu ifadə edir ki, Azərbaycan 
xarici siyasətdə multiregionalizmi reallaş-
dırmaq istiqamətində əhəmiyyətli addım-
larını atmaqdadır. Bu addımlar din, Cə-
nubi Qafqaz, Rusiya, Türkiyə, <axın Şərq 
arasında etibarın, sülhün və əməkdaşlı-
ğın inkişafına xidmət edir. Azərbaycan 
Prezidenti həmin bağlılıqda artıq əsas 
liderlərdən biri kimi fəaliyyət göstərir. Bu 
da TDT kontekstində digər bir məsələnin 
aktuallaşdığını əks etdirir. 

Belə görünür ki, Azərbaycanın mul-
tiregional siyasəti TDT üçün struktur və 
funksional aspektlərdə yeni məsələlə-
ri aktuallaşdırmışdır. Konkret olaraq, 
TDT stukrutlaşmasının yeni səviyyəsinə 
keçməlidir. Burada çevik, aktiv və geniş 
funksional imkanlara malik olmaq şərtləri 
mütləq ödənməlidir. dünki Azərbaycan 
multiregionalizmi indi elə səviyyədədir ki, 
hər bir türk dövlətinin də xarici siyasətdə 
fəal olmasını tələb edir. Söhbət, bütövlük-
də, Türk dünyasının sabitliyi, təhlükəsiz-
liyi və əməkdaşlığından gedirsə, başqa 
yol yoxdur. Həm türk dövlətləri ayrıca 
həm də bir təşkilat olaraq TDT bu tələb-
lər səviyyəsində fəaliyyət göstərməlidir. 
Buna görə də yaxın perspektivdə TDT-də 
strukturlaşma və funksionallaşmada ye-
nilikləri gözləmək olar. 

Bu da, öz növbəsində, milli ideyada 
yeni məzmun çalarlarının aydınlaşa bil-
məsini mümkün saymağa imkan verir. 
TDT multiregional təşkilat kimi özünün 
yeni səviyyəsinə yüksəlsə, sonrakı mər-
hələdə qlobal miqyasda türk dövlətlərinin 
rolunun artması təmin olunacaqdır. Təbii 
ki, bu proses konkret dinamikaya malikdir 
və hadisələri qabaqlamaq olmaz. 

Lakin indidən aydındır ki, TDT-nin 
multiregional mahiyyətli təşkilat kimi yeni 
təşkilatlanma səviyyəsinə yüksəlməsi 
ilə başqa bir təşkilatın – Qoşulamama 
Hərəkatının regionlararası kontekstdə 
fəaliyyətinin əhəmiyyəti çoxalacaqdır. 
Azərbaycan üçün məsələ həm də ona 
görə əhəmiyyətlidir ki, ölkəmiz bu təş-
kilata sədrliyi müddətində ciddi uğurlar 
qazanmışdır. Hazırda məhz Qoşulma-
ma Hərəkatı daxilində Azəraycanın yeni 
müstəmləkəçiliyə və ksenofobiyaya qarşı 
mübarizə təşəbbüsü ciddi dəstək görür. 
Həmin kontesktdə Qoşulmama Hərəkatı-
nın TDT ilə münasibətləri məsələsi daha 
da aktuallaşır.

(ardı var)

(əvvəli 1-ci səhifədə)

Ancaq bu fəsli odlu-atəşli edən Aprel 
döyüşləri, Tovuz hadisələri və 44 gün-
lük İkinci Qarabağ müharibəsi bizi Ulu 
öndərin ruhu önündə daha üzüağ elədi. 
Heydər Əliyev siyasi kursunun uğurla da-
vam etdirilməsi təkcə işğal altındakı tor-
paqlarımızın düşmən tapdağından azad 
ediməsi ilə yadda qalmadı. Azərbaycan 
Ordusu düşmənin silahlı qüvvələrini dar-
madağın etdi, Ermənistan iqtisadiyyatı 
çökdürüldü, işğalçı qoşunların 25 faizi 
fərarilik etməyi xilas yolu kimi gördü, Xo-
calı qatilləri rəzil edildi, qədim Azərbay-
can torpaqlarında yaradılmış separatçı 
dövlətin rəhbərləri  “özünü byraxıb”  dö-
yüş meydanından qaçdı, separatçıların 
rəhbərlərinin bəzilərinin qulağından tutub 
Bakıya gətirildi və sair. Bütün bunlar Hey-
dər Əliyev siyasi kursunun qələbəsi idi.                                                                                              

4urtuluşumuzun dördüncü fəs-
li ± payız üzümüzə elə payızda güldü. 
Biz siyasət meydanında (tarlasında) 
1993-cü ilin yayından bəri əkib-becər-
diklərimizin məhsulunu 2020-ci ilin payız 
fəslinin son ayında yığıb-yığışdırmağa 
başladıq. Düşmən həmin payızda təs-
limolma sənədinə imza ataraq əsrlər-
dən bəri yaradılmış miflərin heç-puç 
olduğunu təsdiq etdi və Azərbaycan 
o günlərdən etibarən – artıq dörd ilə 
yaxındır ki, siyasi mübarizənin, diplo-
matik mücadilənin və hərbi müdaxilənin 
bar-bəhərini toplamaqla məşğuldur.                                                              
Həmin bar-bəhərin siyahısına üç böyük 
hava limanı, “ağıllı” kənd və şəhərlər, 
misli-bərabəri olmayan bərpa-quruculuq 
işləri, ucu-bucağı görünməyən yol in- 
frastrukturu, çoxsaylı qayıdış karvanları, 
Şuşada keçirilən beynəlxalq və yerli təd-
birlər, eləcə də Azərbaycan və Türkiyə 
prezidentlərinin məhz burada imzaladığı  
Şuşa Bəyannaməsi daxildir. Bütün bunlar 
xalqımıza nicat, milli dövlətçiliyimizə Qur-
tuluş bəxş etmiş Ulu öndərin ruhunu nə 
qədər şad edirsə, bir Allah bilir.

... Moskvada onun siyasi müdrikliyini, 
idarəetmədəki təcrübəsini, beynəlxalq 
aləmdəki nüfuzunu, ən başlıcası, Azər-
baycan sevgisini və türk təəssübkeşliyi-
ni alqışlayanlar da var idi, dəstəkləyən-
lər də, bundan hürkən, qorxan, narahat 
olanlar da. Türk kölgəsini qılınclayan-
lar  bu böyük Azərbaycan sərkərdəsinin 
uzun illər sədaqətlə xidmət etdiyi dövlətin 
paytaxtında  ev dustağı kimi yaşamasına 
nail olmuşdular. Ancaq unutmuşdular ki, 
o, Heydər Əliyev idi, onu dustaq kimi sax-
lamaq mümkün deyildi.

Bəli, Heydər Əliyev Kremlin labirint-
lərindən sağ-salamat çıxdığı kimi, Mixail 

Qorbaçovun “məngənəsindən” də böyük 
ustalıqla qurtararaq, azadlıq eşqi ilə ya-
nan xalqının yanına qayıtmağı bacardı. 
Ancaq Bakıdakı bədxahlar Heydər Əli-
yevin kölgəsindən qorxmaqda SSRİ pre-
zidentindən çox da fərqlənmirdilər. Ona 
görə də Moskvadan Vətənə qayıtmış 
liderin, təxminən, otuz il çalışdığı, 1969–
1982-ci illərdə az qala başdan-başa yeni-
dən qurduğu, abadlaşdırdığı Bakıda ya-
şamasına imkan vermədilər. Bu, az imiş 
kimi, Naxçıvanda da onun fiziki cəhətdən 
yox edilməsinə  çalışdılar.

...Qərəz, Heydər Əliyev Naxçıvan 
Muxtar Respublikasına rəhbərlik etdi-
yi qısa müddətdə  çox şeyə, xüsusən, 
muxtar respublikanın torpaqlarına göz 
dikən düşmənin  qarşısını aldı, rus hərb- 
çilərinin muxtar respublikadan çıxarılma-
sına təmin etdi, Azərbaycanla Türkiyə 
arasında “Ümid körpüsü” yaradılmasının 
təşəbbüskarı oldu, şəxsi nüfuzundan is-
tifadə edərək İran İslam Respublikası ilə 
ticari-iqtisadi münasibətlər yaratdı və nə-
ticədə Naxçıvana qurtuluş, nicat gətirdi. 
Bütün bunları yaxşı görən və lazımınca 
qiymətləndirməyi bacaran Azərbaycan 

ziyalıları Heydər Əliyevin Naxçıvandan 
Bakıya gəlməsini, problemlər girdabında 
çapalayan respublikanın xilas edilməsin-
də iştirakını istədilər.

...Gəldi. Onun ölkə paytaxtına 9 iyun 
1993-cü il tarixli qayıdışı xalqın sönmək-
də olan ümidlərinin üstünə səpələnən 
yaz yağışı oldusa, Milli Məclisin 15 iyun 
tarixli sessiyasının qərarı gənc müstəqil 
dövlətimizin əbədiləşdirilməsi istiqamə-
tində atılan mühüm addımlardan biri kimi 
yadda qaldı.

Həmin məqamı daha yaddaqalan 
edən faktlardan biri də o idi ki, cəmi il 
yarım əvvəl Heydər Əliyevin Bakıda 
yaşamasına razı olmayan AXC-Mü-
savat iqtidarı indi acizanə şəkildə xa-
hiş edirdi ki, Ulu öndər gəlib ölkəni 
vətəndaş müharibəsindən qurtarsın.                                                                                                                          
Deputatlar həmin il iyunun 15-də Heydər 
Əliyevi Ali Sovetin Sədri seçdilər. Böyük 
dövlət xadimi adıçəkilən iclasda bu etima-
da cavab olaraq xatırlatdı ki,  Ali Sovetin 
Sədri kimi Azərbaycan xalqının tarixi na-
iliyyəti olan Azərbaycan Respublikasının 
dövlət müstəqilliyini qorumağı, möhkəm-
ləndirməyi, inkişaf etdirməyi özüm üçün 

ən əsas vəzifələrdən biri hesab edirəm: 
“Azərbaycan Respublikasının dövlət 
müstəqilliyi 1918-ci ildə yaranmış ilk 
Azərbaycan Demokratik Respublikasının 
ənənələri əsasında, müasir tələblərlə, 
dünyada gedən proseslərlə bağlı olaraq 
təmin olunmalıdır. Bu sahədə mən daim 
çalışacağam və heç kəsin şübhəsi olma-
sın ki, ömrümün bundan sonrakı hissəsi-
ni harada olursa-olsun, yalnız və yalnız 
Azərbaycan Respublikasının müstəqil 
dövlət kimi inkişaf etməsinə həsr edə-
cəyəm. Bununla əlaqədar olaraq bildir-
mək istəyirəm ki, mənim fikrimcə, Azər-
baycan Respublikası bundan sonra onun 
başına nə gəlirsə-gəlsin, müstəqilliyini 
itirməyəcək, yenidən heç bir dövlətin tər-
kibinə daxil olmayacaq, heç bir başqa 
dövlətin əsarəti altına düşməyəcək”.                                                                                   
Dedi və etdi. Birmənalı şəkildə söyləyə 
bilərik ki, Prezident İlham Əliyevin son 21 
ildəki bütün uğurlarının təməlində Heydər 
Əliyev siyasi kursunun sədaqətlə davam 
etdirilməsi dayanır. 

Azərbaycanın 1993–2003-cü illərdəki 
uğurlarını gözü götürməyənlər deyirdilər 
ki, Heydər Əliyevin fəxr etdiyi atəşkəs 

torpaqlarımızın düşmən əlində qalması-
na şərait yaratdı. Anlamırdılar ki, həmin 
atəşkəs Azərbaycan Ordusunun yenidən 
qurulmasına və möhkəmləndirilməsinə, 
bugünkü nəticələrin qazanılmasına ha-
zırlıq məqsədi güdürdü. İlham Əliyev 
Prezident seçiləndə isə “valın o biri üzü-
nü” oxudurdular: “ Heydər Əliyevin qayta-
ra bilmədiyi torpaqları İlham Əliyev necə 
qaytaracaq"” Azərbaycan Prezidenti hə-
min gerizəkalıların dayaz suallarına söz-
lə yox, əməllə, konkret nəticələrlə cavab 
verdi.

Azərbaycan Ordusunun 2020-ci ilin 
payızındakı uğurlarını gözü götürməyən-
lər yeni bayatılar quraşdırmağa baş-
lamışdılar: “Biz Xankəndiyə, Xocalıya 
gedə bilmiriksə, bunun harası Zəfərdir"” 
Prezident İlham Əliyev sonrakı qətiyyətli 
addımları ilə Zəfərin nə demək olduğunu 
da onlara başa saldı. Ancaq cənab Pre-
zident heç bir addımını kiməsə nəyisə 
başa salmaq üçün deyil, xalqa xidmət, 
milli dövlətçiliyə sədaqət və Heydər Əli-
yev siyasi kursunun davam etdirilməsi 
naminə atır. 

Prezident İlham Əliyev ötən il mayın 
3-də ADA Universitetinin təşkilatçılığı ilə 
Şuşada keçirilən, ümummilli lider Heydər 
Əliyevin 100 illik yubileyinə həsr olunmuş 
“Böyük Avrasiya geosiyasətinin forma-
laşması: keçmişdən bu günə və gələ-
cəyə” mövzusunda dördüncü beynəlxalq 
konfransın açılış tədbirində demişdir:  
“Heydər Əliyev həmişə Azərbaycan 
xalqının maraqlarını qoruyan bir şəxs 
olmuşdur və bunu zamana, siyasi vəziy-
yətə baxmayaraq etmişdir... 10 ildən artıq 
müddətdə sovet Azərbaycanının rəhbəri 
olanda və hətta ideoloji əngəllər çərçivə-
sində o, Azərbaycan xalqının maraqları-
nı qoruyurdu və milli kimliyimizi saxlaya 
bilməyimiz üçün əlindən gələni etməyə 
çalışırdı. <etmişinci illərdə və səksəninci 
illərin əvvəlində onun tərəfindən atılmış 
bir çox addıma nəzər salsaq görərik ki, 
onlar Azərbaycanın müstəqilliyinə hədəf-
lənmişdir”.

Bəli, Ulu öndərin siyasi fəaliyyətinin 
bütün dövrləri Azərbaycan xalqına və 
milli dövlətçiliyimizə xidmətlə keçmişdir. 
Ancaq bu sətirlər Qurtuluşun növbəti il-
dönümünə həsr edildiyinə görə yazını 
elə yuxarıda qeyd etdiyimiz arqumentlə 
yekunlaşdırmaq istəyirəm: 

Biz tarixi Qurtuluşun bütün ildönüm-
lərini Ulu öndərin adına layiq uğurlarla 
qeyd etmişik. Builki ildönümü isə daha 
möhtəşəm nailiyyətlərlə yadda qalır. 
Üzün daim ağ olsun, Azərbaycan! 

İttifaq 0İR=ԤBԤ</İ 

Qurtuluşun dörd fəsli
6izi əmin edirəm ki, bütün 
imkanlardan istifadə edib bu 
böyük vəzifəni, a÷ır bir yükü 
aparma÷a çalışaca÷am və 
bu vəzifənin ləyaqətlə yerinə 
yetirilməsinə səy edəcəyəm. 
Bildirmək istəyirəm ki, Azər-
baycan Respublikasının 
bugünkü a÷ır, mürəkkəb və 
gərgin vəziyyətini tam mə-
suliyyətlə dərk edirəm. Bu 
vəzifəni üzərimə götürərək öz 
məsuliyyətimi anlayıram və 
bunların hamısını rəhbər tuta-
raq əlimdən gələni edəcəyəm.

Ulu öndər +eydər 
 Ԥliyevin 0illi 0əclisin  

